Muhtazar ke ehkaam:
(522) jo musalman muhtazar ho yaani jaankani ki halat mein ho khwa mard ho ya aurat, bada ho ya chota isse ehtiyat ki bina par basoorat e imkaan pusht ke ball yun litana d\chahiye ki iske paaw ke talwe qibla rukh ho.

(523) Behtar yeh hai ki tab tak mayyit ka ghusl muqammal na ho isse bhi mazkoora tareeqe ke mutabaiq ruh ma qible letaye lekin jab iska ghusl muqammal ho jaye to behtar yeh hai ki isse is halat mein litaye jiss tarah isse namaze janaza padhte waqt litaate hai.

(524) Jo shaks jaan kani ki halat mein ho isse ruh ba qibla litana ehtiyat ki bina par har musalman par wajib hai . lihaaza woh shaks jo jaankani ki halat mein hai raazi ho aur qaasir bhi na ho[yaani baaligh aur aaqil ho] to iss kaam ke liye iske wali ki ijazat lena zarooro nahi hai. Iske ilawa ki soorat mein iske wali se ijazat lena ehtiyat ki bina par zaroori hai.

(525) Mustahab hai ki jo shaks jaankani ki halat mein ho iske samne shahaadatein , bara imaamon ke naam aur doosre deeni aqaid is tarah dohraye jaye ke woh samajhle. Iski maut ke waqt tak in cheezon ki taqraar karna bhi mustahab hai.

(526) Mustahab ahi ki jo shaks jaankani ki halat mein ho isse mandarjazail dua iss tarah sunaee jaye ki samajhle.
Allahhummaghfir liyal kathira mim ma'asika waqbal minniyal yasira min ta'atika ya man yaqbalul yasira wa ya'afu 'anil kathir, Iqbal minniyal yasira wa'fu 'anniyal kathir. Innaka antal 'afuwwul Ghafur. Alla hum mar hamni fa innaka Rahim.
(527) Jiss shaks ki jaan sakhti se nikal rahee ho agar isse taqleef na ho to isse iss jagah le jana jahan woh namaz padha karta tha mustahab hai.

(528) Jo shaks jaankani ke aalam mein ho iske aasaani ke liya[yani iss maqsad se ke iski jaan aasaani se nikla jaye] iss ke sarhaane soorah e yaseen, surah e saafaat, soohar e ahzaab, ayat ul kursi, soorah e aaraaf ki 54th ayat aur soorah e baqarah ki aakhri teen aayaat padhna mustahab hai. Balki quraan majeed jitna bh padha ja sake padha jaye.

(529) Jo shaks jaankani ke aalam mein ho isse tanha chodna. Koi bhari cheez iske peth par rakhna, junub aur hayes ka iske kareeb hona, is tarah iske paas zyada batein karna, rona aur sirf aurton ko chodna makrooh hai.

Marne ke baad ke ehkaam:
(530) Mustahab hai ke marne ke baad mayyit ki ankhein aur hont band kar diye jayein, is ki thodhi ko baandh diya jaye, neez is ke haath aur paun seedhey kar diye jayein aur is ke oupar kapda daal diya jaye. Agar maut raat ko waaqi’ ho to jahan maut waaqi’ huwi ho wahan cheraagh jalaain (roshni kardein) aur janaazey main shirkat ke liye mo’mineen ko ittela’ de aur mayyit ko dafan karne mein jaldi karein laikin agar is shakhs ke marne ka yaqeen na ho to intezaar karein taake soorat e haal wazih ho jaye. Ilawa az een agar mayyit hamila ho aur bachha is ke pait main zinda ho to zaroori hai ke dafan karne main itna tawaqquf karen ke is ka pehlo chaak kake bachha bahar nikal lain aur phir is pehlo ko see dain.

